
乾元己亥至寶應壬寅歲，時人相誚議曰：「元次山嚐漫有所為，且漫聚兵，又漫辭官，

漫聞議」雲雲，因作漫論。論曰：

世有規檢大夫、持規之徒，來問叟曰：「公漫然何為？」對曰：「漫為公也。」漫何以

然？對曰：「漫然。」規者怒曰：「人以漫指公者，是他家惡公之辭，何得翻不惡漫，

而稱漫為？漫何檢括？漫何操持？漫何是非？漫不足準，漫不足規。漫無所用，漫無所

施。漫焉何效？漫焉何師？公發已白，無終惑之。」叟俛首而謝曰：「吾不意公之說漫

至於此。意如所說，漫焉足恥。吾當於漫，終身不羞，著書作論，當為漫流。」於戲！

九流百氏，有定限邪？吾自分張，獨為漫家，規檢之徒，則奈我何？

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

